
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 22-Ի N 761-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը ո ր ո շ ու մ է.
 Հայաստանի Հանրապետության կառավարության 2012 թվականի հունիսի 22-ի «Ներդրումային ծրագրի շրջանակներում «ԱՍՏՐԱ ԿՐԻՍՏԱԼՍ» փակ բաժնետիրական ընկերության կողմից 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N 761-Ա որոշման 1-ին կետում «մինչև 2015թ. հունիսի 1-ը» բառերը փոխարինել  «հայտարարագրման օրվանից երեք տարի ժամկետով» բառերով:  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

        ՎԱՐՉԱՊԵՏ



ՀՈՎԻԿ ԱԲՐԱՀԱՄՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 22-Ի N 761-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է «ԱՍՏՐԱ ԿՐԻՍՏԱԼՍ» փակ բաժնետիրական ընկերության կողմից` ՀՀ կառավարության 2012 թվականի հունիսի 22-ի N 761-Ա որոշման համաձայն ներմուծված ապրանքների, մաքսային մարմինների կողմից հաշվարկվող ավելացված արժեքի հարկի վճարման ժամկետի հստակեցմամբ:

2. Ընթացիկ իրավիճակը և խնդիրները

ՀՀ կառավարության 22.06.2012թ. թիվ 761-Ա որոշման 1-ին կետում, Ընկերության համար ԱԱՀ-ի գումարները պետական բյուջե վճարման ժամկետի հետաձգման վերջնաժամկետ սահմանվելու պարագայում՝ Ընկերության տարբեր ժամանակահատվածներում փաստացի ներմուծված ապրանքների գծով, ԱԱՀ-ի գումարները պետական բյուջե վճարման ժամկետի հետաձգման ժամկետը պակաս է ստացվում երեք տարուց։

Հետևաբար, վերոհիշյալ փոփոխությունը կատարելու դեպքում, Ընկերությունը լիարժեք հնարավորություն կունենա օգտվել «Ավելացված արժեքի հարկի մասին» ՀՀ օրենքի 6.1 հոդվածով նախատեսված արտոնությունից։
3. Տվյալ բնագավառում իրականացվող քաղաքականությունը

«Ավելացված արժեքի հարկի մասին» ՀՀ օրենքի և ՀՀ կառավարության 2011թ. N1119-Ն որոշման պահանջներին համաձայն ՀՀ կառավարության կողմից հավանության արժանացած ներդրումային ծրագրի շրջանակներում իրականացվող աշխատանքների անխափանության ապահովում:
4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում 200 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:
5. Ակնկալվող արդյունքը

Սույն որոշման նախագծի ընդունմամբ կապահովվի ծրագրով նախատեսված աշխատանքների բնականոն ընթացքը` ավելացնելով արտահանվող ապրանքների ծավալները:

6. Այլ տեղեկություններ

